
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 967 14-10-2026-ല്‍ മറുപടിയ്ക്ക്

കൊച്ചി മറൈന്‍ ഇക്കോ സിറ്റി പദ്ധതി

ചോദ്യം ഉന്നയിച്ച അംഗങ്ങൾ

ശ്രീ. പി. എ. മുഹമ്മദ് റിയാസ്

പ്രൊഫ. സി. രവീന്ദ്രനാഥ്

ശ്രീ. കെ. കെ. രാമചന്ദ്രന്‍

ശ്രീ. ജി. സ്റ്റീഫന്‍

മറുപടി നൽകിയ മന്ത്രി

ശ്രീ. മോൻസ് ജോസഫ്

(ജലവിഭവ - ഭവനനിർമ്മാണ വകുപ്പ് മന്ത്രി)

(എ)  സംസ്ഥാന ഭവനിര്‍മ്മാണ ബോര്‍ഡിന്റെ കൊച്ചി മറൈന്‍ ഇക്കോ സിറ്റി പദ്ധതിയില്‍ നിന്ന്

കേന്ദ്ര പൊതുമേഖലാ സ്ഥാപനമായ നാഷണൽ ബിൽഡിംഗ്സ് കൺസ്ട്രക്ഷൻ കോർപ്പറേഷൻ ഇന്ത്യ

ലിമിറ്റഡ് (എൻ.ബി.സി.സി. )-യെ ഒഴിവാക്കാന്‍ എടുത്ത തീരുമാനം റദ്ദാക്കിയിരുന്നോ; എങ്കിൽ

റദ്ദാക്കിയതിന്റെ കാരണം വിശദമാക്കാമോ; റദ്ദാക്കിയിട്ടില്ലെങ്കില്‍ അതിന്റെ കാരണവും

വിശദമാക്കാമോ;

മറുപടി:  സംസ്ഥാന ഭവനനിർമ്മാണ ബോർഡിന്റെ കൊച്ചി മറൈൻ ഇക്കോ സിറ്റി പദ്ധതിയിൽ

നിന്ന്    നാഷണൽ ബിൽഡിംഗ്‌സ് കൺസ്ട്രക്ഷൻ കോർപ്പറേഷൻ ഇന്ത്യ ലിമിറ്റഡിനെ

(എൻ.ബി.സി.സി.)-യെ ഒഴിവാക്കാൻ തീരുമാനം എടുത്തിട്ടില്ല.

(ബി)  മുന്‍ സര്‍ക്കാരിന്റെ കാലത്ത് പ്രസ്തുത പദ്ധതിക്കായി ഒപ്പുവച്ച ധാരണാപത്രത്തിലെ വ്യവസ്ഥകള്‍

എന്തെല്ലാമാണെന്ന് വിശദമാക്കാമോ;

മറുപടി:  സംസ്ഥാന ഭവനനിർമ്മാണ ബോർഡ് കേന്ദ്ര പൊതുമേഖലാ സ്ഥാപനമായ

എൻ.ബി.സി.സി. (ഇന്ത്യ) ലിമിറ്റഡുമായി (NBCC India Ltd.) 31.01.2024-ൽ ഒപ്പുവച്ച

ധാരണാപത്രത്തിലെ (MOU) പ്രധാന വ്യവസ്ഥകൾ അനുബന്ധമായി ചേര്‍ക്കുന്നു.

(സി)  പദ്ധതിയുടെ നിര്‍മ്മാണ പ്രവര്‍ത്തനത്തിന് നാളിതുവരെ സ്വീകരിച്ച നടപടികള്‍

അറിയിക്കാമോ;

മറുപടി:         കൊച്ചി മറൈൻ ഇക്കോ സിറ്റി പദ്ധതിയുടെ നിർമ്മാണ പ്രവർത്തനങ്ങളുമായി

ബന്ധപ്പെട്ട് നാളിതുവരെ സ്വീകരിച്ച പ്രധാന നടപടികൾ ചുവടെ ചേര്‍ക്കുന്നു.

      പദ്ധതി നിർവ്വഹണത്തിനായി 31.01.2024-ൽ എൻ.ബി.സി.സി. (ഇന്ത്യ) ലിമിറ്റഡുമായി

ധാരണാപത്രം ഒപ്പുവച്ചു. പദ്ധതി മേൽനോട്ടത്തിനായി ചീഫ് സെക്രട്ടറി അധ്യക്ഷനായി

ഉന്നതാധികാര സമിതി (Empowered Committee) രൂപീകരിക്കുകയും, സമിതിയുടെ യോഗങ്ങൾ

ചേർന്ന് പദ്ധതി മാസ്റ്റർ പ്ലാനിനും നിർമ്മാണ ഘട്ടങ്ങൾക്കും തത്വത്തിൽ അംഗീകാരം നല്‍കി.



പദ്ധതിയുടെ    ഒന്നാം ഘട്ടത്തിന്റെ നിര്‍മ്മാണത്തിനായി 30.12.2024-ൽ എൻ.ബി.സി.സി. ടെൻഡർ

ക്ഷണിച്ചു. ലഭിച്ച ടെൻഡറുകൾ പരിശോധിച്ചതിൽ ഏറ്റവും കുറഞ്ഞ തുക രേഖപ്പെടുത്തിയ കരാർ

ഏജൻസി M/s Dee Vee Projects Ltd ആണ്.

    ഒന്നാം ഘട്ട നിർമ്മാണത്തിനായി ആവശ്യമായ സി.ആർ.സെഡ്. അനുമതി (CRZ Clearance), ഭൂമി

തരം മാറ്റൽ പ്രക്രിയ ( Wet land to dry land ),മലിനീകരണ നിയന്ത്രണ ബോർഡിന്റെ അനുമതി (PCB

Consent to Establish),പരിസ്ഥിതി അനുമതി (Environmental Clearance), എയർപോർട്ട് അതോറിറ്റി

NOC & ഫയർ NOC (Airport & Fire NOC), കൊച്ചി മാസ്റ്റർ പ്ലാൻ വ്യതിയാന അംഗീകാരം (Master Plan

Variation Approval - LSGD Gazette)ഗൃഹ പ്രീ-സർട്ടിഫിക്കേഷൻ (GRIHA Pre-certification) എന്നീ

അനുമതികള്‍ നേടിയിട്ടുണ്ട്.

    ഒന്നാം ഘട്ടത്തിനായുള്ള ബിൽഡിംഗ് പെർമിറ്റ് അപേക്ഷ കൊച്ചി കോർപ്പറേഷൻ 03.08.2026-ൽ

അംഗീകരിച്ചിട്ടുണ്ട്. അടുത്ത ഉന്നതാധികാര സമിതി (Empowered Committee EC) യുടെ അനുമതി യ്ക്ക്

വിധേയമായി    പെർമിറ്റ് ഫീസ് തുക അടയ്ക്കുന്നതിനും പെര്‍മിറ്റ് ലഭ്യമാക്കുന്നതിനുമുള്ള നടപടികള്‍

സ്വീകരിക്കുന്നതാണ്. ഉന്നതാധികാര സമിതി  കൂടുന്നതിനുള്ള നടപടികള്‍ സ്വീകരിച്ചു വരുന്നു.

      പദ്ധതിക്കായി ഹഡ്കോയിൽ (HUDCO) നിന്നുള്ള 275 കോടിയുടെ പ്രാഥമിക വായ്പ തത്വത്തിൽ

അനുവദിച്ച് ലഭിച്ചിട്ടുണ്ട്.

  ബിൽഡിംഗ് പെർമിറ്റ് തുക അടച്ച് പെർമിറ്റ് ലഭ്യമാകുന്ന മുറയ്ക്ക് തിരഞ്ഞെടുക്കപ്പെട്ട കരാർ കമ്പനിക്ക്

Letter of Award    നൽകുന്നതിനും, RERA രജിസ്ട്രേഷന് ശേഷം നിർമ്മിത ഭാഗങ്ങളുടെ വില്‍പ്പന (E-

Auction) ആരംഭിക്കുന്നതിനുമുള്ള നടപടികൾ ഉന്നതാധികാര സമിതിയുടെ അനുമതിയ്ക്ക് വിധേയമായി

സ്വീകരിക്കുന്നതുമാണ്.

(ഡി)  എൻ.ബി.സി.സി. ഇന്ത്യ ലിമിറ്റഡ് -നെ ഒഴിവാക്കി സ്വകാര്യ കമ്പനിയെ പി.എം.സി ചുമതല

ഏല്‍പ്പിക്കാന്‍ നീക്കം നടക്കുന്നതായ റിപ്പോര്‍ട്ടുകള്‍ ശ്രദ്ധയില്‍പ്പെട്ടിട്ടുണ്ടോ; വ്യക്തമാക്കാമോ?

മറുപടി: പത്ര വാർത്തകൾ ശ്രദ്ദയിൽപെട്ടിട്ടുണ്ട് .    പദ്ധതി പ്രദേശത്തു പ്രൊജക്റ്റ് സംബന്ധിച്ചു

സ്വകാര്യ ഏജൻസികൾ സമർപ്പിച്ച പ്രൊപ്പോസലുകളുടെ സാധ്യതകൾ  പരിശോധിച്ചിരുന്നു..എന്നാല്‍

മറൈൻ ഇക്കോ സിറ്റി പദ്ധതിയുടെ ഒന്നാം ഘട്ടത്തില്‍ നിന്നും എൻ ബി സി സി യെ

ഒഴിവാക്കുന്നതിനുള്ള  യാതൊരു തീരുമാനവും സർക്കാർ എടുത്തിട്ടില്ല.

സെക്ഷൻ ഓഫീസർ

